ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 7-Ի N 271-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 7-Ի ՆԻՍՏԻ N 9 ԱՐՁԱՆԱԳՐՈՒԹՅԱՆ 29-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ


1. Ընթացիկ իրավիճակը և իրավական ակտի ընդունման անհրաժեշտությունը
	Ծովակալ Իսակովի պողոտայի և Լենինգրադյան փողոցի միջև ավտոմայրուղու շինարարության ավարտման համար սահմանված ժամկետում` մինչև 2013 թվականի հոկտեմբերի 31-ը, հնարավոր չեղավ իրականացնել շինմոնտաժային աշխատանքները, ինչը պայմանավորված էր մի շարք օբյեկտիվ պատճառներով (ավտոմայրուղու անցկացման տեղամասում ժայռային գրունտների առկայություն, ինչը պիտանի չէր ճանապարհային լիցքի համար և անհրաժեշտություն առաջացավ քաղաքի տարբեր տեղամասերից IV կարգի գրունտի լրացուցիչ տեղափոխում շինհրապարակ, ժայռային գրունտների մշակում, փխրեցում, տեղափոխում, ավտոմայրուղուն հատկացված հողատարածքում գոյություն ունեցող ավտոտնակների քանդման և տեղափոխման աշխատանքներ, Իսակովի պողոտայի վրա կառուցվող կամրջի սահմաններում և այլ հատվածում բարձրավոլտ էլեկտրագծերի վերատեղադրում և այլն):
Բացահայտված վերոհիշյալ խնդիրների լուծման անհրաժեշտությամբ պայմանավորված ներկայացվում է Հայաստանի Հանրապետության կառավարության սույն որուշումների նախագծերը։

2. Առաջարկվող կարգավորման բնույթը
    	 Նախագծով առաջարկվում է համապատասխան փոփոխություն կատարել Հայաստանի Հանրապետության կառավարության 2012 թվականի մարտի 7-ի N 271-Ա որոշման և Հայաստանի Հանրապետության կառավարության 2012 թվականի մարտի 7-ի N 9 արձանագրային որոշման մեջ և շինարարության ավարտման ժամկետը սահմանել մինչև 2014 թվականի մայիսի 31-ը:


3. Նախագծի մշակման գործընթացում ներգրավված ինստիտուտները, անձինք և դրանց դիրքորոշումը
Նախագիծը մշակվել է Երևանի քաղաքապետարանի աշխատակազմի կողմից: 

4. Ակնկալվող արդյունքը
Նախագծի ընդունմամբ կապահովվի Ծովակալ Իսակովի պողոտան և Լենինգրադյան փողոցը կապող ավտոմայրուղու շինարարության իրականացման հետ կապված խնդրի լուծումը։

Երևանի քաղաքապետ Տարոն Մարգարյան

